
eBuletin merupakan wadah yang diterbitkan pada setiap suku tahun bagi

menghebahkan kepada umum berkenaan aktiviti dan program yang telah dilaksana

serta dijayakan oleh JAS. Diharapkan dengan perkongsian program dan aktiviti yang 

telah dilaksanakan oleh JAS untuk suku kedua tahun 2023 ini akan dapat diteruskan 

momentum kecemerlangan untuk suku tahun ketiga dan seterusnya sepanjang tahun 

2023 ini. 

Demi menyuntik semangat dan menghargai pengorbanan seluruh anggota barisan 

hadapan JAS yang terlibat secara langsung dalam operasi penguatkuasaan, 

pemantauan, pendakwaan, pendidikan, komunikasi strategik, libat urus dan lain-lain 

sambutan Hari Penguatkuasa JAS telah dilaksanakan pada 15 April 2023 dengan tema 

“Pemerkasaan Penguatkuasaan dan Pematuhan AKAS 1974”. Jabatan juga 

melaksanakan usaha untuk meningkatkan integriti pegawai melalui pelaksanaan 

program bersifat kerohanian dan kesihatan mental. 

Akhir kata, marilah kita bersama-sama memacu JAS ke arah kecemerlangan dengan

penerapan nilai-nilai positif seperti mementingkan kualiti keberhasilan kerja, komitmen,

kerja berpasukan, integriti dan amanah dalam setiap tugas yang

dipertanggungjawabkan kepada kita. Terima kasih kepada semua.

Selamat maju jaya.

“Alam Sekitar, Tanggungjawab Bersama”

WAN ABDUL LATIFF BIN WAN JAFFAR
 Ketua Pengarah Alam Sekitar

Assalamualaikum wbt
dan Salam Sejahtera,

Setinggi-tinggi syukur ke hadrat Allah SWT

kerana dengan izin dan rahmatNya, JAS

telah berjaya menerbitkan eBuletin JAS

Bilangan 2/2023.

Di kesempatan kali ini, saya ingin

mengucapkan sekalung tahniah dan

setinggi-tinggi penghargaan kepada semua

pihak yang telah terlibat dalam

menyumbangkan bahan serta artikel bagi

menjayakan penerbitan eBuletin Bilangan

2/2023 pada kali ini.

PRAKATA 

 KETUA PENGARAH JABATAN ALAM SEKITAR

APRIL 2023 - Seksyen Geospatial, Bahagian Teknologi Maklumat telah selesai 

menaiktaraf Sistem GeoSpAS Versi 4.0 https://mygeospas.doe.gov.my  dan dalam 

proses hebahan penggunaan kepada seluruh pegawai JAS. Pada peringkat awal, 

beberapa siri latihan telah diberikan kepada penyelaras GIS negeri oleh syarikat 

penyedia perkhidmatan. 

Bagi memastikan setiap pegawai JAS tidak ketinggalan dalam mengoptimumkan 

penggunaan sistem ini, Seksyen Geospatial telah mengaturkan siri taklimat 

Pengenalan Sistem GeoSpAS V4.0 ke setiap JAS Negeri. Turut serta dalam siri taklimat 

ini ialah wakil dari ESRI Malaysia yang akan menerangkan fungsi aplikasi portal GIS. 

Sepanjang bulan April hingga Julai 2023, sebanyak enam (6) taklimat  telah 

dilaksanakan di enam (6) buah JAS negeri iaitu JAS Pahang (15 Mei 2023), JAS 

Terengganu (16 Mei 2023), JAS WP Kuala Lumpur (22 Mei 2023), JAS Melaka (24 Mei 

2023), JAS Johor (25 Mei 2023) dan JAS Kelantan (20 Jun 2023).

Taklimat di JAS Terengganu
Taklimat di JAS Pahang

Taklimat di JAS Johor



eBULETIN JAS Bil. 2/2023

BIL. 2/2023        APRIL - JUN         E – ISSN 2710-564416

PEMBANGUNAN

Taklimat ini merangkumi penerangan mengenai perbezaan sistem GeoSpAS sediada

dan baru, kategori pengguna dan jenis aplikasi yang sedia untuk digunakan beserta

fungsi-fungsinya seperti Modul Umum, Story Map, Aplikasi JAS Negeri dan lain-lain.

Selaras dengan kemajuan teknologi, penggunaan dron yang semakin sinonim

dengan Jabatan telah menyumbang kepada wujudnya penghasilan data raster.

Untuk itu, Aplikasi Imej Raster telah diwujudkan dalam sistem GeoSpAS dalam

menyeragamkam pengumpulan maklumat cerapan data dron.

Dengan adanya taklimat ini diharap semua pegawai JAS akan memanfaatkan

semua aplikasi yang terdapat di dalam sistem GeoSpAS dalam menyempurnakan

tugasan Jabatan seperti penguatkuasaan, penilaian dan pengawasan.

Taklimat di JAS WP Kuala Lumpur Taklimat di JAS Melaka

Taklimat di JAS Kelantan



10 APRIL 2023, SELANGOR - Mesyuarat 

Menteri-Menteri Alam Sekitar dan Ahli-ahli 

Majlis Mesyuarat Kerajaan Negeri yang 

Bertanggungjawab Mengenai Alam 

Sekitar (MEXCOE) Bil. 1/2023 pada 10 April 

2023 (Isnin) berlangsung di Cyberview 

Resort & Spa, Cyberjaya Selangor.

Mesyuarat dipengerusikan oleh YB Tuan 

Nik Nazmi bin Nik Ahmad, Menteri 

Sumber Asli, Alam Sekitar dan Perubahan 

Iklim (NRECC). Mesyuarat MEXCOE 

dihadiri oleh Menteri-menteri dan Ahli 

Mesyuarat Kerajaan Negeri yang 

memegang portfolio berkaitan alam 

sekitar dari seluruh negara serta 

pegawai-pegawai Kementerian/ 

Jabatan/ Agensi yang berkaitan alam 

sekitar di peringkat Kerajaan Persekutuan 

dan Kerajaan Negeri.

MESYUARAT KERAJAAN NEGERI YANG BERTANGGUNGJAWAB MENGENAI 

ALAM SEKITAR (MEXCOE) BIL. 1/2023

PEMBANGUNAN

Mesyuarat MEXCOE Bil. 1/2023 telah 

dihadiri oleh Encik Wan Abdul Latiff  bin 

Wan Jaffar, Ketua Pengarah Alam Sekitar 

(KPAS), Dr. Norhazni binti Mat Sari, 

Timbalan Ketua Pengarah (Operasi), 

Puan Mashitah binti Darus Timbalan 

Ketua Pengarah (Pembangunan), dan 

turut hadir wakil pengarah-pengarah 

daripada Bahagian Penguatkuasa, 

Bahagian Penilaian, Bahagian 

Komunikasi Strategik, Bahagian Air dan 

Marin, Bahagian Bahan Berbahaya, 

EiMAS dan JAS Negeri.

JAS telah membentangkan sebanyak 

dua (2) kertas pertimbangan dan satu (1) 

kertas makluman. 



eBULETIN JAS Bil. 2/2023

BIL. 2/2023        APRIL - JUN         E – ISSN 2710-564418

PEMBANGUNAN

Selain itu, Puan Hajah Azuri Azizah binti 

Haji Saedon, Pengarah, Bahagian  

Komunikasi Strategik JAS turut 

membentangkan satu (1) lagi kertas 

makluman iaitu berkaitan dengan 

Pogram Sambutan Hari Alam Sekitar 

Negara (HASN) 2023 yang akan disambut 

pada 21 Oktober 2023. Kertas ini 

bertujuan mempertingkatkan sokongan 

dan kerjasama Kerajaan Negeri dan 

agensi lain bagi menjadikan Program 

Sambutan HASN sebagai program 

sambutan tahunan dalam takwim di 

peringkat Kerajaan Negeri. Tambahan 

juga, bagi mengeratkan penglibatan 

serta komitmen berteruskan dengan  

Kerajaan Negeri dan agensi lain dalam 

memastikan usaha kelestarian alam 

sekitar secara kolektif dan holistik dapat 

direalisasikan.

Kertas pertimbangan Pemantapan 

Perancangan dan Pelaksanaan Projek 

Pembangunan ke arah Malaysia Lestari 

telah dibentangkan oleh Puan Rohimah 

binti Ayub, Pengarah, Bahagian 

Penilaian, JAS. Kertas ini bertujuan 

meningkatkan kerjasama dalam 

mengawal pembangunan pada 

peringkat perancangan dan 

pelaksanaan di samping pemantauan 

dan penguatkuasaan yang berterusan 

oleh JAS serta pihak-pihak 

berkepentingan iaitu Kerajaan Negeri 

dan agensi lain untuk memastikan 

pembangunan Malaysia lestari.

Manakala, Kertas pertimbangan 

Pemantapan Kawalan Pencemaran ke 

arah Meningkatkan Kualiti Alam Sekitar 

telah dibentangkan oleh Tuan Haji 

Shafe'ee bin Yasin, Pengarah, Bahagian 

Penguatkuasa, JAS. Kertas ini bertujuan 

memperkasakan kerjasama Kerajaan 

Negeri dan agensi lain dengan JAS bagi 

menangani isu pencemaran alam sekitar 

terutamanya yang di luar bidang kuasa 

JAS.

Tujuan utama kolokium ini diadakan 

adalah untuk memberi pemahaman 

kepada semua pegawai JAS berhubung 

Pelaksanaan Kajian Impak Dari Udara 

(Aerial Impact Assessment, AIA) Dan 

Pelan Tindakan Pembaikpulihan Segera 

(Immediate Remedial Action Plan, IRAP) 

Bagi Kerja-Kerja Remedi Terhadap 

Aktiviti-Aktiviti Yang Tertakluk Di Bawah 

Perintah Kualiti Alam Sekeliling (Aktiviti 

Yang Ditetapkan)(Penilaian Kesan 

Kepada Alam Sekeliling) 2015. 

Berikutan terdapatnya aktiviti-aktiviti 

pembukaan tanah/ pemotongan bukit/ 

penggondolan tapak yang dilakukan 

oleh Penggerak Projek secara haram 

atau tidak mengikut syarat-syarat 

kelulusan Laporan EIA, maka JAS perlu 

mengambil tindakan penguatkuasaan 

segera bagi memastikan kesan banjir, 

hakisan dan kelodakan adalah terkawal 

dan aktiviti-aktiviti yang telah dijalankan 

tersebut tidak menyebabkan kerosakan 

dan pencemaran kepada alam sekitar 

dan sistem sungai yang berdekatan.

11 APRIL 2023, PUTRAJAYA - Bahagian 

Penilaian telah menganjurkan satu sesi 

kolokium yang bertajuk “Aerial Impact 

Assesment (AIA) dan Immediate 

Remedial Action Plan (IRAP) Bagi 

Pembangunan Di Kawasan Cerun” 

secara dalam talian. Penceramah 

utama kolokium tersebut adalah terdiri 

daripada Tuan Haji Rohimi bin Harun, 

Ketua Penolong Pengarah  daripada 

Seksyen Penguatkuasaan EIA, Bahagian 

Penilaian manakala penceramah 

jemputan pula adalah Ir. Dr. Tew Kia Hui 

yang merupakan salah seorang 

jururunding yang pakar berhubung 

hakisan tanah di Malaysia dan juga di 

Australia.

Kolokium tersebut adalah terbuka 

kepada semua pegawai Jabatan Alam 

Sekitar (JAS) Ibu Pejabat dan Negeri bagi 

menghadirinya. Seramai 65 orang 

pegawai JAS terutamanya Pegawai 

Penguatkuasaan EIA telah hadir secara 

dalam talian bagi menambahkan lagi 

pengetahuan masing-masing 

terutamanya berhubung tindakan 

remedi bagi pembangunan di kawasan 

cerun.

KOLOKIUM “AERIAL IMPACT ASSESMENT (AIA) DAN IMMEDIATE REMEDIAL 

ACTION PLAN (IRAP) BAGI PEMBANGUNAN DI KAWASAN CERUN”

Sesi Kolokium bersama penceramah Tuan Haji Rohimi bin 

Harun, Ketua Penolong Pengarah, Bahagian Penilaian

Sehubungan dengan itu, satu pendekatan smart enforcement melalui Notis Arahan 

bagi menjalankan kajian Penilaian Impak Dari Udara (Aerial Impact Assesment, AIA) 

yang menggunakan teknologi dron dan Pelan Tindakan Pembaikpulihan Segera 

(Immediate Remedial Action Plan, IRAP) telah diperkenalkan di bawah Seksyen 

31(1)(e) dan (g), Akta Kualiti Alam Sekeliling 1974.

Pendekatan ini adalah bertujuan untuk mendapatkan gambaran sebenar dan terkini 

keadaan gunatanah, topografi dan kecuraman cerun di tapak projek. Maklumat ini 

akan digunapakai untuk penilaian JAS bagi pelaksanaan syor remedi.

Semua pegawai JAS yang menghadiri sesi kolokium ini juga diberi pendedahan 

berkenaan rangka kerja untuk penyediaan dokumen penguatkuasaan di bawah Notis 

Arahan dan keperluan melaksanakan pemantauan secara berterusan terhadap 

pematuhan syarat-syarat kelulusan Laporan EIA.

Sesi Kolokium bersama penceramah jemputan Ir. Dr. Tew Kia Hui



11 APRIL 2023, JOHOR - Bahagian Air dan Marin, Jabatan Alam Sekitar (JAS) Ibu 

Pejabat telah mengadakan Program Lawatan Kerja Ke Stesen Pengawasan Kualiti Air 

Marin Manual di Negeri Johor di bawah Program Pengawasan Kualiti Alam Sekitar 

(EQMP) dari 11 hingga 13 April 2023 dengan kerjasama Seksyen Kawalselia Konsesi dan 

Pakar Scieno Transwater Sdn Bhd. Program tersebut diketuai oleh YBrs. Dr Norhazni binti 

Mat Sari, Timbalan Ketua Pengarah (Operasi) dan juga turut disertai oleh YBrs. Encik 

Rosli bin Osman, Pengarah Bahagian Air dan Marin, JAS Ibu Pejabat, YBrs. Dr. Mohd 

Famey bin Yusoff, Pengarah JAS Negeri Johor, wakil dari Bahagian Penilaian, wakil dari 

JAS Negeri Johor serta pegawai-pegawai dari Bahagian Air dan Marin. 

Tujuan program lawatan tersebut diadakan adalah sebagai tinjauan teknikal di Stesen 

Pengawasan Kualiti Air Marin Manual di bawah Program EQMP serta mempelajari 

mengenai persampelan kualiti air marin di lapangan.

13 APRIL 2023, PUTRAJAYA -  Bersempena 

Hari Bumi 2023, Bahagian Komunikasi 

Strategik Jabatan Alam Sekitar (JAS) 

telah menganjurkan Program Plastic 

Busters bertempat di Bazar Ramadhan 

Putrajaya.

Objektif program adalah untuk 

meningkatkan kesedaran masyarakat 

dalam mengurangkan penggunaan 

plastik sekali guna bagi memacu agenda 

pelestarian alam sekitar. Ianya juga 

sebahagian daripada konsep 

kepenggunaan lestari atau gaya hidup 

lestari yang cuba diterapkan di kalangan 

masyarakat Malaysia. 

Pelbagai aktiviti dijalankan pada 

program kali ini seperti agihan beg kitar 

semula kepada pengunjung Bazar 

Ramadan dan pemberian kuih Tepung 

Pelita percuma kepada pengunjung 

yang membawa bekas makanan sendiri 

sumbangan dari youtuber iChang RM di 

mana pemberian ini diserahkan sendiri 

oleh beliau.

JAS juga amat berharap kempen ini 

dapat memberi kesedaran betapa 

pentingnya untuk mengelakkan 

penggunaan plastik sekali guna dan 

mengalakkan penggunaan bekas 

makanan yang di bawa sendiri ketika 

membeli makanan di bazar atau tempat 

lain.

Semoga inisiatif ini berjaya memacu 

negara dan rakyat Malaysia ke arah 

gaya hidup yang lebih lestari dan 

bertanggungjawab terhadap alam 

sekitar kerana Alam Sekitar 

Tanggungjawab Bersama.

PROGRAM "PLASTIC BUSTERS - HINDARI PLASTIK SEKALI GUNA"  

SEMPENA HARI BUMI 2023 BAZAR RAMADAN PUTRAJAYA

13 APRIL 2023, PUTRAJAYA – Jabatan Alam 

Sekitar telah mengadakan Program 

World#QuranHour2023@JAS dibawah anjuran 

Perpustakaan Enviro Digital@JAS secara hibrid 

iaitu kombinasi fizikal dan dalam talian. Ia 

dijalankan secara serentak di JAS seluruh 

negara.

Pemilihan Surah Al-Insan bagi program 

World#QuranHour hari ini boleh dijadikan 

panduan dan ikhtibar kepada masyarakat 

sekaligus mengangkat Al-Quran di bulan 

Ramadan untuk menjadi sebahagian ejen 

mengajak hati yang dekat dengan kitab suci itu 

untuk terus membaca dan menghayati mesej 

dalam kitab memandu kehidupan umat Islam.

Objektif program WORLD#QURANHOUR 

2023@JAS adalah seperti berikut:-

1. Menggalakkan pegawai JAS untuk hadir ke 

perpustakaan JAS bagi tujuan bermanfaat;

2. Kesatuan hati semua pegawai JAS untuk 

bersinergi dalam membawakan Misi                        

Al-Quran, Surah Al Insan, untuk 

memanusiawikan ummah dengan 11 

karakter insan Al-Abrar;

3. Menggalakkan pegawai JAS untuk 

membaca Al-Quran; dan

4. Meningkatkan amalan nilai murni, etika dan 

integriti pegawai serta kakitangan JAS.

Setinggi-tinggi penghargaan dan ucapan 

terima kasih kepada YBrs Encik Wan Abdul Latiff 

bin Wan Jaffar,  Ketua Pengarah Alam Sekitar 

yang telah menyampaikan ucapan aluan dan 

seterusnya bacaan dipimpin oleh Al Fadhil Ustaz 

Halmy bin Sirat. Turut  hadir sama dalam 

program adalah Puan Hajah Azuri Azizah binti 

Haji Saedon, Pengarah Bahagian Komunikasi 

Strategik, Pengarah-pengarah Bahagian/Negeri 

dan seluruh warga Jabatan Alam Sekitar. 

Hari Penguatkuasa JAS 2023

15 April 2023

“Pemerkasaan Penguatkuasaan dan Pematuhan AKAS 1974”



Hari Penguatkuasa Jabatan Alam 

Sekitar disambut pada 15hb April 

setiap tahun bersempena dengan 

berkuatkuasanya Akta Kualiti Alam 

Sekeliling 1974 (AKAS 1974) dan 

penubuhan Bahagian Alam Sekitar, 

Jabatan Alam Sekitar pada tahun 

1975. Ianya bertujuan untuk 

menyuntik semangat dan 

menghargai pengorbanan seluruh 

anggota barisan hadapan JAS 

yang terlibat secara langsung 

dalam operasi penguatkuasaan, 

pemantauan, pendakwaan, 

pendidikan, komunikasi strategik, 

libat urus dan lain-lain. Tema Hari 

Penguatkuasa JAS pada tahun 2023 

adalah “Pemerkasaan 

Penguatkuasaan dan Pematuhan 

AKAS 1974”. Tema ini menekankan 

betapa pentingnya semua pihak 

berkepentingan untuk memainkan 

peranan dalam usaha ke arah 

pemuliharaan dan pemeliharaan 

alam sekitar.

Majlis pra-pelancaran bagi Hari 

Penguatkuasa JAS 2023 telah 

disempurnakan oleh Yang 

Berhormat Tuan Nik Nazmi bin Nik 

Ahmad, Menteri Sumber Asli, Alam 

Sekitar dan Perubahan Iklim 

(NRECC) pada 3 April 2023 

bertempat di Bilik Mesyuarat 

Cempaka, Aras 3, Pejabat JAS Ibu 

Pejabat semasa program lawatan 

rasmi beliau ke JAS. 

Perutusan YBM NRECC sempena 

Hari Penguatkuasa JAS 2023



Selain itu, Ops Gempur Raya 2023 telah 

diaktifkan pada 3 hingga 25 April 2023 di 

seluruh Negara, dalam usaha mencegah 

berlakunya insiden-insiden pencemaran 

alam sekitar khususnya pencemaran air 

pada musim perayaan Hari Raya Aidilfitri. 

Operasi tersebut telah melibatkan 

pemeriksaan ke atas premis industri 

secara bersasar dan pemantauan udara 

melalui dron di kawasan tumpuan 

pencemaran bagi mengesan sebarang 

aktiviti yang mencurigakan dan berisiko 

menyebabkan pencemaran alam 

sekitar. Bersempena dengan Hari 

Penguatkuasa JAS 2023 tersebut, 

Program Turun Padang Ops Gempur 

Raya bersama Yang Berhormat Dato’ Sri 

Huang Tion Sii, Timbalan Menteri NRECC 

telah diadakan pada 18 April 2023 yang 

melibatkan pemeriksaan di sebuah 

premis yang terletak di Kawasan 

Perindustrian Bangi, Selangor.

Sepanjang Ops Gempur Raya 2023, 

sebanyak 404 premis dari pelbagai sektor 

industri telah diperiksa. Sebanyak 211 

tindakan undang-undang telah diambil 

ke atas premis-premis yang gagal 

mematuhi AKAS 1974 yang merangkumi 

112 notis arahan, 60 kompaun berjumlah 

RM 120,000 dikeluarkan, 19 penahanan 

operasi kelengkapan dan 20 kes untuk 

penyediaan kertas siasatan bagi tujuan 

pendakwaan. 

Selain itu, bersempena dengan Hari 

Penguatkuasa JAS 2023 ini juga, JAS 

telah memberikan pengurangan 

kompaun sehingga 50% tertakluk kepada 

mana-mana kompaun yang dikeluarkan 

oleh JAS sebelum 15 April 2023 dan 

belum membuat sebarang rayuan dan 

bayaran perlu dijelaskan sebelum 15 Mei 

2023.

eBULETIN JAS Bil. 2/2023 OPERASI

Program Turun Padang Ops Gempur Raya bersama Yang Berhormat 

Dato’ Sri Huang Tion Sii, Timbalan Menteri NRECC

Pelaksanaan Ops Gempur Raya oleh JAS Negeri



17 APRIL 2023, PUTRAJAYA – Bahagian 

Udara, Jabatan Alam Sekitar (JAS) telah 

mengadakan Mesyuarat Penyelarasan 

Program Pembangunan Program 

Pencegahan Dan Pemantauan 

Kebakaran Tanah Gambut Serta 

Kawasan Lain Berisiko Kebakaran Untuk 

Mengatasi Jerebu Bil. 1/2023 secara 

hibrid yang dipengerusikan oleh YBrs. 

Encik Wan Abdul Latiff bin Wan Jaffar, 

Ketua Pengarah Alam Sekitar. Turut hadir 

bersama adalah YBrs. Dr. Norhazni binti 

Mat Sari, Timbalan Ketua Pengarah 

(Operasi) dan Tuan Haji Shafe’ee bin 

Yasin, Pengarah Bahagian Penguatkuasa 

yang menanggung tugasan Pengarah 

Bahagian Udara. Mesyuarat ini dihadiri 

oleh wakil dari Kementerian Sumber Asli, 

Alam Sekitar dan Perubahan Iklim, JAS 

Negeri dan Agensi Pelaksana seperti 

Jabatan Pengairan dan Saliran (JPS), 

Jabatan Mineral dan Geosains (JMG), 

Jabatan Perhutanan, Majlis Bandaraya 

Miri, Lembaga Sumber Asli dan Alam 

Sekitar Sarawak (NREB), Jabatan 

Perlindungan Alam Sekitar (JPAS), dan 

Unit Pengurusan Bencana Negeri 

Selangor.

MESYUARAT PENYELARASAN PELAKSANAAN PEMBANGUNAN              

PROGRAM PENCEGAHAN DAN PEMANTAUAN KEBAKARAN TANAH 

GAMBUT SERTA KAWASAN LAIN BERISIKO KEBAKARAN UNTUK 

MENGATASI JEREBU BIL. 1/2023

Mesyuarat ini juga turut menjemput 

Jabatan Meteorologi Malaysia bagi 

menyampaikan taklimat berhubung 

Keadaan Cuaca Semasa Dan Tinjauan 

Cuaca Jangka Panjang  bagi tempoh 

April–Sept 2023 yang disampaikan oleh 

Puan Khaizainani binti Salleh, Pengarah 

Pusat Iklim Nasional.

Mesyuarat ini diadakan untuk menyelaras 

program/aktiviti dan peruntukan yang 

disalurkan kepada JAS Negeri dan 

Agensi Pelaksana seperti JPS, JMG, dan 

Jabatan Perhutanan bagi tujuan 

pencegahan dan pemantauan 

kebakaran.

17 APRIL 2023, DEWAN BAIDURI, WISMA SUMBER 

ASLI - Program Bicara Kesihatan Mental ini telah 

diadakan dengan objektif utama untuk 

memberikan pendedahan kepada faktor-faktor 

risiko, rawatan dan cara mengatasi masalah 

kesihatan mental.  Dari sudut yang lebih luas, 

apakah peranan yang dilakukan seseorang  

samada sebagai rakan sekerja, ahli keluarga,  

sahabat dan anggota masyarakat,  jika 

berhadapan dengan individu  terdekat yang 

sedang mempunyai cabaran dalam kesihatan 

mental.

Program Bicara Kesihatan Mental ini 

disampaikan oleh YBrs. Dr. Norfaridah. binti 

Masiran, Pakar Perubatan Keluarga daripada 

Pejabat Kesihatan Daerah Langat. Program 

anjuran Seksyen Sumber Manusia, Bahagian 

Pentadbiran dan Kewangan ini telah mendapat 

sambutan yang menggalakkan dengan 

kehadiran seramai 100 orang warga Jabatan 

dan sebanyak 250 penyertaan daripada warga 

JAS seluruh Malaysia (secara atas talian) telah 

direkodkan.

PROGRAM BICARA KESIHATAN MENTAL (MENTAL HEALTH TALK) : 

PUNCA DAN CARA MENGATASINYA

HARI BUMI 2023

Tahukah anda bahawa pada 22 April merupakan tarikh sambutan Hari 

Bumi. Ianya sambutan tahunan yang diraikan oleh masyarakat dunia 

sebagai satu bentuk dukungan bagi menggalakkan masyarakat dunia utk 

bersatu dalam menjaga bumi ini. Sambutan yang diasaskan oleh Sir Gaylord 

Nelson kini diraikan oleh 192 buah negara di seluruh dunia dan penglibatan 

hampir 1 bilion masyarakat. Oleh itu, kita sebagai masyarakat prihatin 

mari kita amalkan perkara-perkara mudah yang kita boleh lakukan dalam 

kehidupan seharian dan turut sama-sama membantu dalam menyokong 

usaha masyarakat dunia melestarikan bumi ini.

Seluruh warga JAS mengucapkan Selamat Hari Bumi 2023



7 MEI 2023, SELANGOR - YB Tuan Nik Nazmi bin Nik Ahmad, Menteri Sumber Asli, Alam 

Sekitar dan Perubahan Iklim (NRECC) hari ini telah turun padang ke Kawasan Revolusi 

Hijau Johan Setia, Klang, Selangor. 

Lawatan ini bagi melihat kaedah pemantauan dan tindakan dalam menangani serta 

mencegah kebakaran di kawasan berisiko serta mudah terbakar (fire prone) iaitu 

tanah gambut di situ yang dijalankan di bawah Program Pencegahan Kebakaran 

Tanah Gambut oleh Jabatan Alam Sekitar (JAS) dan agensi- agensi pelaksana lain 

seperti Jabatan Mineral dan Geosains (JMG), Jabatan Pengairan dan Saliran (JPS), 

pihak Bomba dan Penyelamat serta Pihak Berkuasa Tempatan di Daerah Klang.

Turut hadir bersama YB Hee Loy Sian, Exco Pelancongan, Alam Sekitar & Teknologi 

Hijau dan Hal Ehwal Orang Asli Negeri Selangor, Encik Wan Abdul Latiff bin Wan Jaffar, 

Ketua Pengarah Jabatan Alam Sekitar dan YBhg. Dato’ Mohamad Razif bin Haji Abd 

Mubin, Timbalan Ketua Setiausaha (Tenaga, Alam Sekitar & Perubahan Iklim).

eBULETIN JAS Bil. 2/2023 UMUM

YBM NRECC TURUN PADANG KE KAWASAN BERISIKO 

TERBAKAR DI JOHAN SETIA, KLANG SELANGOR

PRESSREADER & LAWNET

HEBAHAN BUKU BARU @JAS SIRI 2/2023

15 MEI 2023, SHAH ALAM – Program 

Bengkel Pemurnian Manuskrip “Buku 

Pengurusan Alam Sekitar Di Malaysia” 

Bagi Kerjasama Penerbitan Ilmiah 

Jabatan Alam Sekitar Dan Dewan 

Bahasa Dan Pustaka & Bengkel Penulisan 

Professional (Teks Ucapan & Penulisan 

Gaya Dewan) telah diadakan. Majlis 

Perasmian telah disempurnakan oleh 

YBrs. Puan Mashitah binti Darus, Timbalan 

Ketua Pengarah (Pembangunan) 

Jabatan Alam Sekitar (JAS). Turut hadir 

Puan Hajah Azuri Azizah binti Haji 

Saedon, Pengarah Bahagian Komunikasi 

Strategik, Puan Zuraini binti Ahmad 

Tajudin, Pengarah JAS WPKL dan 

pegawai-pegawai JAS. Turut hadir 

adalah Puan Munirah binti Ghazali dan 

Puan Nurfarhana binti Hamzah, Editor 

Bahagian Buku Umum, Dewan Bahasa 

dan Pustaka (DBP). Program ini adalah 

anjuran Bahagian Komunikasi Strategik, 

JAS dengan Kerjasama DBP bagi 

Kerjasama penerbitan ilmiah JAS dan 

DBP. Bengkel selama empat (4) hari mulai 

15 hingga 18 Mei 2023 ini jua akan 

diselitkan dengan slot ceramah Penulisan 

Professional: Teks Ucapan & Penulisan 

Gaya Dewan daripada En. Mohamad 

Ikhwan Al-Syahid bin Abdullah Tahir, 

Perunding Latihan (Bahasa), Institut 

Tadbiran Awam Negara (INTAN).

Objektif utama penganjuran Program 

adalah untuk menggalakkan budaya 

menulis di kalangan pegawai JAS selain 

menyediakan platform bagi pegawai-

pegawai JAS yang berpengalaman 

berkongsi pengetahuan melalui 

penulisan, membangunkan kapasiti 

pegawai dalam kemahiran penulisan 

professional dan meningkatkan 

penerbitan buku ilmiah Jabatan dalam 

bidang alam sekitar bagi menyampaikan 

usaha dan tindakan JAS dalam 

menangani isu alam sekitar.

BENGKEL PEMURNIAN MANUSKRIP “BUKU PENGURUSAN ALAM SEKITAR DI 

MALAYSIA” BAGI KERJASAMA PENERBITAN ILMIAH JABATAN ALAM 

SEKITAR DAN DEWAN BAHASA DAN PUSTAKA & BENGKEL PENULISAN 

PROFESSIONAL (TEKS UCAPAN & PENULISAN GAYA DEWAN)

MAJLIS PELANCARAN HANDBOOK “ENVIRONMENTAL BEST MANAGEMENT 

PRACTICES GRID DEVELOPMENT’S PROJECT SITE”

Handbook ini merupakan panduan 

kepada semua kakitangan bagi projek 

pembangunan Grid TNB termasuk 

kontraktor dan semua pihak yang 

berkaitan bagi amalan pengurusan 

terbaik (BMP) berhubung dengan 

pengurusan alam sekitar semasa 

peringkat pembinaan di tapak projek. 

Kandungan buku panduan ini adalah 

berdasarkan amalan pengurusan terbaik 

(BMP) yang telah dilaksanakan oleh 

pihak TNB semasa pembangunan projek 

talian pemancar.

Justeru itu, gandingan informasi secara

teori dan praktikal dari kedua-dua belah

pihak telah diadunkan dalam

menghasilkan panduan ini dapat

memberikan gambaran yang jelas

berkaitan pelaksanaan best

management practise dalam

pelaksanaan projek transmission line

yang dijalankan bagi menjamin

pembangunan yang lebih lestari.

16 MEI 2023, PUTRAJAYA - Bahagian 

Penilaian, Jabatan Alam Sekitar (JAS) 

bersama-sama Tenaga Nasional Berhad 

(TNB) telah menerbitkan satu handbook 

yang bertajuk “Environmental Best 

Management Practices Grid 

Developments Project Site”. Handbook ini 

telah dilancarkan bersama oleh YBrs. 

Timbalan Ketua Pengarah 

Pembangunan (TKPP) JAS, Puan 

Mashitah Binti Darus dan Chief Grid 

Officer (CGO), Grid Division TNB, Ir. Dev 

Anandan pada 16 Mei 2023 bertempat di 

Hotel Dorsett, Putrajaya. Majlis 

pelancaran ini telah dihadiri oleh 200 

orang peserta terdiri daripada Pengarah 

– pengarah serta pegawai – pegawai 

JAS Ibu Pejabat dan JAS Negeri, ketua – 

ketua jabatan TNB, pegawai – pegawai 

TNB serta kontraktor – kontraktor TNB.

Majlis pelancaran ini dimulakan dengan 

ucapan daripada CGO Grid Division TNB 

dan TKPP JAS sebelum gimik pelancaran 

buku dan simbolik komitmen terhadap 

ESG oleh TNB dijalankan. Seterusnya 

program diteruskan dengan sesi 

perkongsian dan sharing knowledge 

daripada TNBR bertajuk “TNB 

Commitment Towards Sustainable 

Environment” dan JAS bertajuk “The Role 

of EIA  in Environmental Management in 

Malaysia”. Sesi pelancaran diakhiri 

dengan Kahoot Quiz untuk menilai 

pemahaman peserta berkenaan Best 

Management Practices.

Ucapan YBrs. Puan Mashitah Binti Darus, 

Timbalan Ketua Penagrah Pembangunan 

Jabatan Alam Sekitar

GAMBAR SEKITAR MAJLIS PELANCARAN HANDBOOK “ENVIRONMENTAL 

BEST MANAGEMENT PRACTICES GRID DEVELOPMENT’S PROJECT SITE”

Ucapan YBrs. Ir. Dev Anandan, CGO Grid Division TNB

Gimik Pelancaran “Environmental Best Management 

Practices Grid Developments Project Site”

Gimik Pelancaran “Environmental Best Management 

Practices Grid Developments Project Site”

Penyiraman pokok hutan sebagai simbolik ESG

Peserta Majlis Pelancaran Handbook “Environmental Best 

Management Practices Grid Development’s Project Site”

Sharing knowledge daripada Puan Rohimah Binti 

Ayub, Pengarah Bahagian Penilaian, JAS

BENGKEL BUSINESS REQUIREMENT SPECIFICATION (BRS) BAGI 

PEMBANGUNAN NAIK TARAF SISTEM INTEGRATED REMOTE MONITORING 

SYSTEM (IREMOTE) 

16,17 & 30 Mei 2023, SELANGOR – Bengkel Business Requirement Specification (BRS) 

bagi pembangunan naik taraf Sistem Integrated Remote Monitoring System (iREMOTE) 

untuk Jabatan Alam Sekitar telah diadakan di Cyberjaya, Selangor. 

Bengkel ini telah dihadiri oleh pegawai-pegawai daripada Bahagian Penguatkuasa, 

Bahagian Udara, Bahagian Teknologi Maklumat dan wakil daripada JAS Negeri. 

Tujuan bengkel diadakan adalah untuk mengenal pasti keperluan bisnes dan skop 

yang perlu diliputi bagi tujuan pembangunan sistem aplikasi iREMOTE. Melalui bengkel 

ini, dokumen Business Requirement Specification (BRS) akan dibangunkan oleh pihak 

pembekal dan dijadikan dokumen rujukan utama bagi tujuan pembangunan sistem.



MAJLIS PERHIMPUNAN BULANAN JAS BIL. 3/2023 & 

MAJLIS HARI RAYA AIDILFITRI JAS TAHUN 2023

eBULETIN JAS Bil. 2/2023 PENTADBIRAN

18 Mei 2023, PUTRAJAYA - JAS telah mengadakan perhimpunan bulanan Bil 3 Tahun 

2023 bertempat di Dewan Baiduri Wisma Sumber Asli.  Perhimpunan yang turut dihadiri 

oleh barisan pengurusan tertinggi jabatan serta semua warga JAS Ibu Pejabat 

Putrajaya menjadi satu medium penyampaian maklumat serta memberi peluang 

kepada warga jabatan bertemu dan berinteraksi. 

YBrs. Encik Wan Abdul Latiff bin Wan Jaffar, Ketua Pengarah Alam Sekitar dalam 

ucapannya turut memaklumkan bahawa dalam mesyuarat Jawatankuasa 

Pengurusan Bencana Pusat, JAS antara lain perlu meningkatkan komitmen dalam 

menghadapi tempoh Monsun Barat Daya di mana negara menghadapi cuaca kering 

yang dikhuatiri kejadian pembakaran terbuka akan meningkat. Perkara kedua juga 

yang perlu ditekankan semasa musim kering dan cuaca panas ini adalah berhubung 

paras air sungai semakin berkurangan yang akan memberi kesan secara langsung 

kepada penurunan kualiti air sungai. Sehubungan itu Warga JAS diseru untuk  

mempertingkatkan usaha pencegahan dan bersiap siaga mengambil langkah perlu 

sebagaimana yang telah digariskan dalam menangani kedua-dua isu ini yang 

merupakan antara punca yang memberi impak kepada kemerosotan kualiti udara, 

keadaan jerebu setempat dan pencemaran air yang akan menjejaskan kesihatan 

awam. JAS juga akan mempertingkatkan hebahan berkaitan perubahan monsun 

yang melibatkan perubahan cuaca melalui semua platform media sosial.

Nyanyian Lagu Negaraku dan 

Alam Gemilang

Ketibaan YBrs. Tuan KPAS dan Pengurusan Tertinggi JAS

Pelancaran eGAMES

Ketua Pengarah Alam Sekitar menyampaikan ucapan



MAJLIS PERHIMPUNAN BULANAN JAS BIL. 3/2023 & 

MAJLIS HARI RAYA AIDILFITRI JAS TAHUN 2023

Di samping itu juga majlis turut 

melancarkan egames bertemakan 

alam sekitar yang merupakan aktiviti-

aktiviti kesedaran dan pendidikan alam 

sekitar bersesuaian dengan Dasar Alam 

Sekitar Negara dalam memberikan 

pendidikan dan kesedaran alam sekitar 

secara menyeluruh dengan 

penggabungan penyebaran maklumat 

dengan cara yang lebih interaktif. 

Ketua Pengarah juga dalam 

ucapannya turut menekankan JAS, 

sebagai sebuah agensi,yang turut 

terlibat dalam penguatkuasaan 

sentiasa peka terhadap perkara 

berhubung integriti semasa 

menjalankan tugas dan  haruslah 

meletakkan sempadan dan mematuhi 

setiap garis panduan yang telah 

ditetapkan dalam perkhidmatan awam 

semasa melaksanakan tugasan. Perkara 

ini haruslah diambil serius dalam 

memastikan  seluruh warga JAS tidak 

terjerumus kepada perkara-perkara 

yang boleh mencalar kredibiliti sebagai 

penjawat awam. Jabatan juga sentiasa 

memberi kerjasama yang baik dan telus 

dengan pihak berkuasa yang 

berkenaan berhubung isu integriti.

Seluruh  warga JAS juga ditekankan 

untuk melaksanakan tanggung jawab 

dengan keadaan kesihatan yang baik 

dengan pengamalan gaya hidup sihat 

kerana tugasan dilapangan yang 

terdedah kepada cuaca yang tidak 

menentu memerlukan semua warga 

menjaga kesihatan.  Disamping itu juga 

seluruh warga turut dititipkan pesanan 

untuk berusaha melaksanakan amanah 

dengan sebaik mungkin di dalam 

memastikan kelestarian alam sekitar kita 

kekal terpelihara.

BIL. 2/2023        APRIL - JUN         E – ISSN 2710-564438



Ibu Pejabat Jabatan Alam Sekitar telah 

menerima kemasukan empat (4) orang 

Penolong  Pegawai Kawalan Alam Sekitar 

(PPKAS) Gred C29 lantikan baharu pada 

22 Mei 2023 yang lalu. Pegawai-pegawai 

baharu ini telah diberikan latihan intensif 

selama dua (2) hari sebagai pengenalan 

kepada JAS dan fungsi Bahagian-

bahagian yang ada, termasuk 

pengenalan kepada  aspek-aspek 

teknikal yang bersesuaian dengan bidang 

tugas pegawai-pegawai ini kelak. Sesi 

perkongsian ilmu telah disampaikan oleh 

pegawai daripada Seksyen Sumber 

Manusia - Bahagian Pentadbiran dan 

Kewangan, Bahagian Penguatkuasa, 

Bahagian Udara, Bahagian Penilaian dan 

Bahagian Bahan Berbahaya.

Semoga pegawai-pegawai baharu ini 

dapat memberikan khidmat terbaik di 

Jabatan Alam Sekitar dan perkhidmatan 

awam secara keseluruhannya

LAPOR DIRI EMPAT (4) ORANG PENOLONG PEGAWAI KAWALAN 

ALAM SEKITAR GRED C29 LANTIKAN BAHARU 

23 MEI 2023, PUTRAJAYA – Ibu Pejabat 

Jabatan Alam Sekitar (JAS) telah 

menganjurkan Bengkel Pengemaskinian 

Syarat-Syarat Lesen serta Mesyuarat 

Penyelarasan Isu-Isu Kilang Minyak 

Kelapa Sawit Mentah dan Kilang Getah 

Asli Mentah. Bengkel dan mesyuarat 

tersebut telah dianjurkan oleh Seksyen 

Audit Penguatkuasaan dan Kawal Selia 

Kilang Kelapa Sawit & Kilang Getah, 

Bahagian Penguatkuasa JAS Ibu Pejabat 

dan telah berlangsung selama dua (2) 

hari bermula dari 23 hingga 24 Mei 2023 

di Bilik Mesyuarat Melati, Ibu Pejabat JAS, 

Putrajaya. Program ini telah dirasmikan 

oleh Tuan Haji Shafe'ee bin Yasin, 

Pengarah Bahagian Penguatkuasa, JAS 

Ibu Pejabat. Seramai sembilan (9) orang 

wakil dari JAS Negeri telah menyertai 

bengkel dan mesyuarat tersebut. Peserta 

adalah terdiri daripada pegawai-

pegawai yang telah dilantik sebagai ahli 

‘Kumpulan Pemikir’ (Think Tank Group) 

bagi membincangkan isu-isu melibatkan 

Kilang Minyak Kelapa Sawit Mentah (KKS) 

dan Kilang Getah Asli Mentah (KG).

BENGKEL PENGEMASKINIAN SYARAT-SYARAT LESEN SERTA MESYUARAT 

PENYELARASAN ISU-ISU KILANG MINYAK KELAPA SAWIT MENTAH DAN 

KILANG GETAH ASLI MENTAH 

Objektif utama perlaksanaan bengkel 

tersebut adalah untuk membincangkan 

serta mengemaskini syarat-syarat lesen 

KKS dan juga lesen KG sedia ada bagi 

penyelarasan syarat-syarat lesen yang 

akan digunapakai oleh semua JAS 

Negeri. Hasil perbincangan telah 

dibentangkan di dalam mesyuarat 

bersama Pengarah Bahagian 

Penguatkuasa bagi mendapatkan 

ketetapan berhubung syarat-syarat lesen 

yang telah dikemaskini. Pihak JAS Ibu 

Pejabat akan mengeluarkan Arahan 

Pejabat berhubung penyelarasan terkini 

syarat-syarat lesen tersebut. Mesyuarat 

juga telah membincangkan mengenai 

isu-isu terkini berkaitan KKS yang 

memerlukan ketetapan pihak JAS Ibu 

Pejabat.

Secara keseluruhannya, bengkel dan 

mesyuarat tersebut telah dilaksanakan 

dengan jayanya dan mencapai objektif 

pelaksanaannya.

Peserta bersama dengan Pengarah Bahagian 

Penguatkuasa, JAS Ibu Pejabat

Perasmian Bengkel dan Mesyuarat oleh Tuan Haji 

Shafe'ee bin Yasin, Pengarah Bahagian Penguatkuasa, 

JAS Ibu Pejabat



23 MEI 2023, PUTRAJAYA – Bahagian 

Penguatkuasa, Jabatan Alam Sekitar (JAS) 

Ibu Pejabat telah mengadakan Webinar 

Alam Sekitar: Pemerkasaan 

Penguatkuasaan Dan Pematuhan AKAS 

1974 bersempena dengan Hari 

Penguatkuasa JAS 2023. 

Program webinar tersebut bertujuan untuk:

a) Menerangkan pendekatan dalam 

memantapkan penguatkuasaan dan 

perancangan projek pembangunan 

dalam usaha mengekalkan kelestarian 

alam sekitar;

b) Memaklumkan industri berhubung 

dengan keperluan pematuhan kepada 

AKAS 1974; dan

c) Mewujudkan hubungan komunikasi 

antara pemegang taruh dan JAS 

berkaitan isu-isu pematuhan AKAS 1974.

WEBINAR ALAM SEKITAR:

PEMERKASAAN PENGUATKUASAAN DAN PEMATUHAN AKAS 1974

OPERASI

Webinar Pemerkasaan & Penguatkuasaan Pematuhan Akta Kualiti Alam Sekeliling 1974 telah 

dirasmikan oleh Yang Berusaha Encik Wan Abdul Latiff bin Wan Jaffar, Ketua Pengarah Alam Sekitar.

Barisan moderator dan penceramah webinar

Moderator bagi forum webinar, Yang Berusaha 

Dr. Norhazni binti Mat Sari, Timbalan Ketua Pengarah (Operasi)

Webinar Alam Sekitar: Pemerkasaan Penguatkuasaan Dan Pematuhan AKAS 1974 

tersebut telah dirasmikan oleh Yang Berusaha Encik Wan Abdul Latiff Wan Jaffar, 

Ketua Pengarah Alam Sekitar. Ianya melibatkan dua (2) sesi pembentangan dan 

forum bersama penceramah bagi mengupas isu-isu pematuhan penguatkuasaan 

Akta Kualiti Alam Sekeliling 1974 khususnya dalam aktiviti perindustrian dan 

pembangunan dalam usaha mengekalkan kelestarian alam sekitar. Moderator bagi 

webinar tersebut adalah Yang Berusaha Dr. Norhazni binti Mat Sari, Timbalan Ketua 

Pengarah (Operasi). Sesi pembentangan adalah seperti berikut:

a) Pemantapan Kawalan Pencemaran Ke Arah Meningkatkan Kualiti Alam Sekitar 

oleh Tuan Haji Shafe’ee bin Yasin, D.S.M., Pengarah Bahagian Penguatkuasa.

b) Pemantapan Perancangan Dan Pelaksanaan Projek Pembangunan Ke Arah 

Malaysia Lestari oleh Puan Rohimah binti Ayub, Pengarah Bahagian Penilaian.

Webinar ini telah dihadiri seramai 274 peserta dari pelbagai sektor industri, syarikat juru 

runding, universiti dan lain-lain. Semua peserta diberikan sijil penyertaan dan 

memperolehi dua (2) jam CPD. 

Sesi Pemantapan Kawalan Pencemaran Ke Arah Meningkatkan 

Kualiti Alam Sekitar oleh Tuan Haji Shafe’ee bin Yasin, D.S.M., 

Pengarah Bahagian Penguatkuasa

Sesi Pemantapan Perancangan Dan Pelaksanaan Projek 

Pembangunan Ke Arah Malaysia Lestari oleh Puan Rohimah binti 

Ayub, Pengarah Bahagian Penilaian

Urusetia Webinar: Pemerkasaan Penguatkuasaan dan Pematuhan AKAS 1974 bersama-

sama moderator dan penceramah



29 - 31 MEI 2023, HOLIDAY VILLA BEACH RESORT CHERATING, PAHANG - Kursus Pra 

Persaraan Jabatan Alam Sekitar Tahun 2023 anjuran Seksyen Sumber Manusia, 

Bahagian Pentadbiran dan Kewangan, Jabatan Alam Sekitar ini dikendalikan oleh  

JETT Training & Trading dan telah melibatkan seramai 19 orang pegawai JAS seluruh 

Malaysia yang bakal bersara pada tahun 2023 dan 2024.

Kursus selama 3 hari 2 malam ini disediakan bagi memberikan persediaan-persediaan 

asas serta maklumat yang  diperlukan kepada bakal pesara bagi menghadapi hari-

hari persaraan dan mendapatkan persaraan idaman yang bahagia. Terutamanya 

dalam memberikan panduan dalam penyediaan dokumentasi dan tentu sekali dalam 

memberikan sedikit pendedahan berkaitan IQ dan EQ (kehidupan dan kewangan) 

para bakal pesara. 

Para peserta juga turut diberikan latihan praktikal teknik pernafasan dan senaman 

menggunakan kaedah Tai Chi iaitu satu kaedah senaman yang menggabungkan 

beberapa pergerakan sederhana perlahan yang baik untuk kesihatan badan secara 

keseluruhan.

KURSUS PRA PERSARAAN JABATAN ALAM SEKITAR TAHUN 2023

PENTADBIRAN



30 MEI 2023, CHERAS - YB Nik Nazmi 

Nik Ahmad, Menteri Sumber Asli 

Alam Sekitar dan Perubahan Iklim 

(NRECC) telah turun padang ke 

tapak pelupusan Sampah haram di 

Twins Palms, Sungai Long dan Black 

Water Lake. 

Turut hadir YB Tuan Haji Akmal 

Nasrullah bin Mohd Nasir, Timbalan 

Menteri Pembangunan Kerajaan 

Tempatan, Encik Wan Abdul Latiff Bin 

Wan Jaffar, Ketua Pengarah Alam 

Sekitar (JAS) dan YB Tuan Hee Loy 

Sian, Pengerusi Jawatankuasa Tetap 

Pelancongan, Alam Sekitar & 

Teknologi Hijau dan Hal Ehwal Orang 

Asli Negeri Selangor.

Antara perkara yang diambil 

perhatian oleh YBM di dalam 

lawatan ini adalah berhubung 

kerjasama kementerian, jabatan 

dan agensi berkaitan serta Kerajaan 

Negeri dalam tindakan dan 

mengambil tindakan serius bagi 

membenteras kewujudan tapak-

tapak pelupusan sampah haram 

dan isu pembakaran terbuka di 

tapak-tapak tersebut. Menurut rekod 

JAS bagi tempoh 1 Januari 2023 

sehingga 25 Mei 2023, sejumlah 101 

kes aduan telah dilaporkan yang 

melibatkan pembakaran terbuka di 

tapak pelupusan sampah haram di 

seluruh negara. 

LAWATAN KERJA YB MENTERI SUMBER ASLI, ALAM SEKITAR DAN 

PERUBAHAN IKLIM KE TAPAK PELUPUSAN SAMPAH HARAM DI TWIN PALMS, 

SUNGAI LONG DAN BLACK WATER LAKE, BANDAR MAHKOTA CHERAS

OPERASI



26 MEI 2023, PUTRAJAYA – Mesyuarat Jawatankuasa Induk Jerebu dan Cuaca Kering 

Kebangsaan Bil. 1/2023  yang dipengerusikan oleh Yang Berhormat Tuan Nik Nazmi bin 

Nik Ahmad, Menteri  Sumber Asli, Alam Sekitar dan Perubahan Iklim telah diadakan 

secara hibrid di Kementerian Sumber Asli, Alam Sekitar dan Perubahan Iklim, Putrajaya.

Mesyuarat telah dihadiri oleh YBrs. Encik Wan Abdul Latiff bin Wan Jaffar, Ketua 

Pengarah Alam Sekitar, YBrs. Dr. Norhazni binti Mat Sari, Timbalan Ketua Pengarah 

(Operasi) dan YBrs. Tuan Haji Shafe’ee bin Yasin, Pengarah Bahagian Penguatkuasa 

yang menanggung tugasan Pengarah Bahagian Udara. Mesyuarat ini turut dihadiri 

oleh wakil-wakil dari kerajaan Negeri,  kementerian, jabatan dan agensi berkaitan 

pengurusan insiden jerebu.

Mesyuarat ini diadakan bagi melaporkan status terkini keadaan cuaca, kualiti udara,  

tindakan dan strategi bagi mencegah pembakaran terbuka serta jerebu setempat, di 

samping mengatur persediaan menghadapi kemungkinan berlakunya insiden jerebu 

merentas sempadan.

MESYUARAT JAWATANKUASA INDUK JEREBU DAN CUACA KERING 

KEBANGSAAN BIL. 1/2023

OPERASI

OPERASI

Dalam menangani perkara ini  komitmen semua pihak amat diperlukan yang 

melibatkan kerjasama bersama pihak PBT dalam tindakan membanteras kewujudan 

tapak pelupusan sampah haram yang menjadi punca kepada pencemaran 

terutama dalam kes-kes yang melibatkan pembakaran terbuka, pencemaran air 

dan pelupusan buangan berbahaya.

Kerajaan sentiasa mempertingkatkan usaha-usaha pencegahan aktiviti pembakaran 

terbuka yang boleh menyebabkan jerebu tempatan dan menjejaskan kualiti udara 

serta kesihatan awam. Orang ramai diingatkan supaya tidak melakukan 

pembakaran terbuka terutama di kawasan mudah terbakar seperti di kawasan 

tanah gambut dan tapak pelupusan sampah.  Jika disabitkan kesalahan, pesalah 

boleh dikenakan tindakan di bawah Seksyen 29A, Akta Kualiti Alam Sekeliling 1974 

[Akta 127] iaitu kompaun sehingga RM2,000 bagi setiap kesalahan, atau didakwa di  

mahkamah dengan denda maksimum RM500,000 atau penjara tidak melebihi lima 

tahun atau kedua-duanya sekali.

Berikutan cuaca panas dan kering yang sedang dialami negara, kebakaran terbuka 

mudah berlaku terutama di kawasan tanah gambut dan tapak-tapak pelupusan 

sampah yang tidak dikawal. Saya menyeru orang awam untuk melaporkan 

sebarang aktiviti pembakaran terbuka yang mencemarkan alam sekitar di talian 

bebas tol 1-800- 88-2727 yang beroperasi 24 jam sehari atau e-mel ke 

aduan_k@doe.gov.my dan melalui portal e-aduan JAS di 

https://eaduan.doe.gov.my .

https://eaduan.doe.gov.my/

SELAMAT MENYAMBUT HARI ALAM SEKITAR SEDUNIA 2023

Selamat menyambut Hari Alam Sekitar Sedunia 2023

"Hentikan Pencemaran Plastik"

#BeatPlasticPollution

Ikhas daripada

YB Tuan Nik Nazmi bin Nik Ahmad

Menteri Sumber Asli, Alam Sekitar & Peubahan Iklim



9 JUN 2023, PUTRAJAYA – Jabatan Alam Sekitar (JAS) melalui Eksplorasi Digital dan Bicara 
Intelek Siri 1. Untuk Bicara Intelek Siri 1 ini telah disampaikan oleh Tuan Haji Shaari bin Amat, 
Ketua Penolong Pengarah, Bahagian Penguatkuasa. Beliau telah berkongsi pengalaman 
beliau selama 35 tahun berkhidmat sebagai Pegawai di JAS.

Antara isi bicara intelek beliau adalah berkenaan isu di dalam menjalankan penguatkuasaan, 
persediaan pegawai sebelum, semasa dan selepas penyiasatan dijalankan oleh JAS. 
Perkongsian dan penerangan yang jelas berkenaan peralatan yang digunakan bagi 
menjalankan operasi juga turut dikongsikan. Tidak cukup dengan pengalaman menjalankan 
tugasan lapangan, tips persediaan untuk mengendalikan perbicaraan kes di mahkamah turut 
dikongsikan. Perkongsian ini memberi inspirasi dan semangat kepada pegawai-pegawai JAS 
supaya lebih bersemangat dan terus berbakti dalam memartabatkan JAS dan perkhidmatan 
awam seluruhnya.

Turut hadir YBrs. Puan Hajah Azuri Azizah binti Haji Saedon, Pengarah Bahagian Komunikasi 
Strategik, Encik Mohd Helmi bin Ahmad, Ketua Penolong Pengarah Kanan, Bahagian 
Komunikasi Strategik. Program ini telah dijalankan secara hibrid (kombinasi fizikal di 
Perpustakaan Enviro@JAS dan secara maya melalui platfom googlemeet dengan kehadiran 
seramai 80 orang pegawai-pegawai JAS.

Seterusnya Eksplorasi Digital telah disampaikan oleh Puan Wan Na’ima binti Wan Nawang, 
Pustakawan Perpustakaan Enviro@JAS melalui pendedahan dan latihan penggunaan 
Pressreader (kemudahan yang boleh diakses oleh semua warga JAS).

PROGRAM EKSPLORASI DIGITAL DAN BICARA INTELEK SIRI 1

PERPUSTAKAAN



12 JUN 2023, PUTRAJAYA – Jabatan Alam Sekitar melalui Perpustakaan Enviro@JAS telah 
mengadakan Program Resensi Kelestarian Alam Sekitar di Sekolah Kebangsaan Putrajaya 
Presint 17(1) sempena Sambutan Hari Alam Sekitar Sedunia dan Pelancaran Program Galakan 
Membaca SKPP 17(1). Program ini merupakan program jalinan kerjasama Jabatan Alam 
Sekitar dengan Sekolah Kebangsaan Putrajaya Presint 17(1). Keseluruhan program melibatkan 
murid sekolah Tahap 1 dan Tahap 2 melalui Pameran dan kuiz Kesedaran Alam Sekitar, 
taklimat ringkas Sekolah Lestari Anugerah Alam Sekitar (SLAAS) dan Rakan Alam Sekitar. 

Guru-guru SKPP 17(1) juga telah menyertai Pertandingan Video Resensi Buku Kelestarian Alam 
Sekitar sebagai salah satu strategi galakan membaca yang perlu ditonjolkan kepada murid-
murid sekolah dalam meningkat minat dan budaya membaca dan pendedahan tentang 
pentingnya melestarikan alam sekitar melalui pembacaan. 
Program ini telah dirasmikan oleh En. Mohd Hanizad bin Ismail, Guru Besar Sekolah SKPP 17(1). 
Taklimat ringkas berkaitan peranan JAS dan Sekolah Lestari Anugerah Alam Sekitar (SLAAS) 
telah disampaikan oleh Puan Zuraini binti Siam, Ketua Penolong Pengarah Bahagian 
Komunikasi Strategik, JAS.

Objektif utama penganjuran program adalah untuk mempertingkatkan hebahan 
perpustakaan berkaitan jabatan kepada pihak (agensi) luar dengan pendekatan yang lebih 
mesra melalui pelbagai aktiviti menarik dalam mempromosikan Kempen Kesedaran Alam 
Sekitar. 

PROGRAM RESENSI KELESTARIAN ALAM SEKITAR

di Perpustakaan EiMAS

Koleksi Buku
di Perpustakaan EiMAS

Perpustakaan
Institut Malaysia Alam Sekitar (EiMAS)
Jabatan Alam Sekitar
Kampus Universiti Kebangsaan Malaysia
Beg Berkunci No 24
43600 Bangi
Selangor Darul Ehsan.
Latitud : 2.9255121 Longitud :101.7883249
Tel: 03-8926 1500/ 03-89262005/                              
03-89261368/ 03-89250873/ 03-89261369
Faks: 03-8926 1700

CROSSWORD PUZZLE

EARTH DAY

CROSSWORD PUZZLE

ANSWER

Jabatan Alam Sekitar

Kementerian Sumber Asli, Alam Sekitar dan Perubahan Iklim

Aras 1 – 4, Podium 2 & 3

Wisma Sumber Asli

No.25, Persiaran Perdana, Presint 4

Pusat Pentadbiran Kerajaan Persekutuan

62574 Putrajaya

Telefon : 03 – 8871 2000

Faks : 03 – 8888 9987

Hotline : 1-800-88-2727

www.doe.gov.my

“ALAM SEKITAR TANGGUNGJAWAB BERSAMA”

http://www.doe.gov.my/

